
PENYENARAIAN ORKIM PERKUKUH SINERGI ANTARA EKUINAS-PERMODALAN
NASIONAL BERHAD UNTUK MEMAJUKAN AGENDA BUMIPUTERA DAN
PEMBANGUNAN NASIONAL SECARA STRATEGIK

Peralihan lancar dalam usaha memacu perusahaan negara daripada Ekuinas kepada

PNB, menandakan mercu jaya penting di bawah agenda GEAR-uP “Bumiputera

Relay Race”

Sorotan Utama: -

Kejayaan penyenaraian Orkim Berhad di Pasaran Utama Bursa Malaysia
Securities Berhad mencerminkan mandat Ekuinas dalam membangunkan
perusahaan Bumiputera pasaran pertengahan dan peranan PNB sebagai
penaung jangka panjang syarikat-syarikat Bumiputera, yang menyumbang
kepada agenda strategik untuk memperkukuh pembangunan nasional.

Orkim telah berkembang maju menjadi syarikat pengangkutan marin yang
terkemuka di Malaysia, dengan angkatan 18 kapal yang menguasai 56%
bahagian pasaran domestik, daripada keseluruhan kapal milik tempatan.
Ekuinas menjalankan amanahnya untuk mencipta nilai untuk Orkim, dan
memindahkannya kepada PNB, di mana PNB dan Dana-Dana Unit Amanah di
bawah naungannya kini memiliki kepentingan 60% dalam Orkim, yang Kini
memasuki fasa pertumbuhan seterusnya.

Peralihan ini sejajar dengan agenda GEAR-uP Kerajaan untuk menyelaraskan
pelaburan GLIC, di bawah panduan Kementerian Kewangan, bagi memastikan
kesinambungan pembangunan perusahaan.

Sebahagian hasil daripada IPO yang diperolehi Ekuinas akan disalurkan
sebagai dividen kepada PNB, membawa manfaat kepada pemegang dana unit-
unit amanahnya, manakala baki modal yang direalisasi akan dilaburkan semula
oleh Ekuinas ke dalam perusahaan pasaran pertengahan Malaysia.

KUALA LUMPUR, 9 Disember 2025: Ekuiti Nasional Berhad (Ekuinas) dan Permodalan
Nasional Berhad (PNB) hari ini meraikan kejayaan penyenaraian Orkim Berhad (Orkim) di
Pasaran Utama Bursa Malaysia Securities Berhad. Penyenaraian tersebut, yang
dirasmikan oleh YB Senator Datuk Seri Amir Hamzah Azizan, Menteri Kewangan I,
Memangku Menteri Ekonomi merupakan satu mercu jaya penting di bawah agenda GEAR-
uP Kerajaan, yang menggalakkan penjajaran dan sinergi lebih luas dalam kalangan
Syarikat Pelaburan Berkaitan Kerajaan (GLIC) untuk menambah baik penciptaan nilai
jangka panjang bagi negara dan mengukuhkan penyertaan Bumiputera dalam pasaran

modal.

YB Senator Datuk Seri Amir Hamzah Azizan berkata, “Penyenaraian Orkim pada hari ini
menandakan satu langkah ke hadapan yang penting bagi ekosistem perusahaan
Bumiputera dan ia mencerminkan bagaimana kerjasama strategik di antara GLIC kita
mampu membina syarikat peneraju kebangsaan yang berdaya saing di persada dunia.
Menerusi rangka kerja GEAR-uP, institusi seperti Ekuinas dan PNB berganding bahu untuk
memajukan syarikat-syarikat berpotensi tinggi dan menjamin pertumbuhan jangka panjang
mereka, memastikan nilai ekonomi kekal di dalam negara. Pendekatan ini mengukuhkan
rangka kerja Ekonomi MADANI untuk ‘Menaikkan Siling dan Menaikkan Lantai’, dengan
memacu keupayaan industri, mencipta peluang pekerjaan berkualiti dan meluaskan
penyertaan ekuiti merentasi semua segmen masyarakat. Akhirnya, pendekatan ini akan

memacu kemakmuran terangkum dan mampan bagi Malaysia.”

Penyenaraian Orkim menjadi bukti jelas sinergi dan kesinambungan GLIC. Setelah
berkembang maju di bawah kepimpinan Ekuinas untuk menjadi pengendali kapal tangki
Produk Petroliam Bersih (CPP) terbesar Malaysia dengan menguasai 56% bahagian
pasaran domestik, di antara kapal — kapal yang berdaftar di Malaysia, Orkim kini akan
beralih kepada kepimpinan institusi jangka panjang PNB, yang bersama dengan Dana-
Dana Unit Amanahnya, kini memegang kepentingan ekuiti 60% selepas penyenaraian hari
ini. Peralihan lancar ini mencerminkan pelaksanaan sebenar “Bumiputera Relay Race”
iaitu satu pendekatan tersusun yang memastikan syarikat-syarikat berwibawa terus
berkembang maju di bawah teraju GLIC utama di Malaysia.

Page 2 of 3



PNB ekuinas

Orkim meraih dana berjumlah RM92 juta menerusi penyenaraian awam ini, yang mana
akan digunakan untuk membiayai sebahagian daripada rancangan pembesaran angkatan
kapal dan juga memenuhi keperluan modal kerja. Dari proses peyenaraian ini, Ekuinas
dijangka menerima nilai kasar berjumlah RM828 juta daripada penyenaraian awam dan
juga pemindahan saham daripada PNB, yang mana sejumlah RM350 juta akan diagihkan
sebagai dividen kepada PNB yang akan memanfaatkan para pemegang unit amanah.
Ekuinas akan menggunakan semula modal tertahan untuk pelaburan baharu dalam
syarikat pasaran pertengahan Bumiputera, memastikan kitaran semula modal dan

pertumbuhan perusahaan yang berterusan.

YM Raja Tan Sri Dato’ Seri Arshad Raja Tun Uda, Pengerusi Kumpulan PNB berkata,
‘Penyenaraian Orkim membuktikan pelaksanaan Bumiputera Relay Race dan
menekankan kejayaan inisiatif GEAR-uP. Dengan menyatukan sepenuhnya Orkim di
bawah PNB, kami melindungi kesinambungan pemilikan Bumiputera menerusi setiap
peringkat pertumbuhan sambil menjana pulangan lestari kepada para pemegang unit kami.
Mercu jaya ini membuktikan komitmen tidak berbelah bahagi PNB kepada mandatnya dan

menggalakkan kemakmuran jangka panjang bagi negara.”

Sejak pelaburan Ekuinas pada 2014, Orkim telah berkembang menerusi pelan penciptaan
nilai berstruktur dengan momentum yang semakin kukuh, terutamanya selepas
memperolehi 5 kapal CPP baharu dan kapal tangki julat pertengahan. Menerusi usaha
pemodenan dan pemulihan angkatan kapal, tadbir urus yang kukuh dan berdisplin serta
perkembangan komersial, dan juga kerjasama dengan pihak pengurusan yang mempunyai
kepentingan ekuiti, Orkim telah mengukuhkan kedudukan sebagai pemilik-pengendali
kapal tangki CPP terbesar di Malaysia, yang menyediakan perkhidmatan kepada syarikat-
syarikat minyak terkemuka di rantau ini.

Aliff Omar Mohamad Omar, Ketua Pegawai Eksekutif Ekuiti Nasional Berhad (Ekuinas),
berkata, “Kerjasama Ekuinas dengan Orkim mencerminkan komitmen kami untuk
membangunkan perusahaan Bumiputera yang berdaya tahan dengan hala tuju jelas ke
arah pemilikan institusi. Dalam tempoh sedekad lepas, kami telah bekerjasama rapat

dengan pasukan pengurusan untuk mengukuhkan kekuatan asas, tadbir urus dan daya

saingnya, mempersiapkan syarikat untuk membuka lembaran seterusnya di bawah

kepimpinan PNB. Dengan penyenaraian hari ini, kami menyerahkan pemilikan kepada
PNB dengan penuh keyakinan bahawa Orkim sudah bersedia untuk mencapai
pertumbuhan berterusan. Peralihan ini menunjukkan kejayaan agenda GEAR-uP dan

objektif bersama kami untuk membina syarikat peneraju kebangsaan yang mampan.”

Peralihan terselaras daripada Ekuinas kepada PNB mencerminkan laluan pembangunan
mampan dan berstruktur bagi perusahaan Bumiputera. Menerusi penyenaraiannya, Orkim
kini berada pada kedudukan yang kukuh untuk meluaskan peranannya secara strategik
untuk menyokong sektor tenaga dan logistik Malaysia. Di samping itu, penyenaraian Orkim
yang melambangkan kejayaan Bumiputera Relay Race juga merupakan contoh awal
impak yang timbul daripada strategi kerajaan yang diumumkan dalam Belanjawan untuk
menggabungkan Yayasan Ekuiti Nasional serta Ekuinas ke dalam Yayasan Pelaburan
Bumiputra dan PNB, yang menempatkan Ekuinas sebagai cabang pelaburan persendirian

langsung domestik bagi PNB.
-Tamat-

Mengenai Ekuiti Nasional Berhad

Ekuiti Nasional Berhad (Ekuinas) ialah syarikat ekuiti persendirian berkaitan kerajaan yang
ditubuhkan dengan matlamat membina syarikat-syarikat terkemuka generasi akan datang Malaysia
sambil menggalakkan penciptaan kekayaan dan penyertaan ekonomi Bumiputera yang saksama
dan mampan. Objektif utama Ekuinas ialah menjana nilai kewangan atas pelaburan untuk
memastikan objektif sosialnya dicapai dengan cara yang mampan. Setakat ini, Ekuinas telah
melabur di dalam 48 syarikat — 30 syarikat melalui pelaburan langsung dan 18 menerusi Pengurus
Dana Penyumberan Luar. Sektor sasaran terasnya termasuk pendidikan, barangan pengguna
laris, minyak dan gas, peruncitan, penjagaan kesihatan dan pembuatan. Ekuinas telah dipilih
sebagai satu daripada 3 Firma Terbaik Asia Tenggara oleh Anugerah Ekuiti Persendirian
Antarabangsa (PEI) bagi tahun 2018 dan 2019.

Mengenai Permodalan Nasional Berhad (PNB)

Permodalan Nasional Berhad (PNB) adalah salah sebuah syarikat pengurusan dana terbesar di
Malaysia dengan aset di bawah pengurusan (AUM) kini melebihi RM300 bilion. Portfolio PNB
merangkumi pelaburan strategik dalam syarikat-syarikat korporat terkemuka Malaysia, ekuiti
global, pelaburan persendirian dan hartanah. Selama lebih empat dekad, kami kekal fokus dalam
menyumbang kepada kekayaan Bumiputera dan semua rakyat Malaysia dan berdedikasi untuk
memenuhi matlamat kami mengukuh kedudukan kewangan rakyat, merentas generasi. Kami
komited terhadap kemampanan, amalan bertanggungjawab dan penciptaan masa depan inklusif
yang memberi manfaat kepada pihak berkepentingan kami dan komuniti yang disantuni.

Untuk maklumat lanjut, sila layari www.pnb.com.my.

Dikeluarkan bagi pihak Ekuiti Nasional Berhad

Untuk pertanyaan media, sila hubungqi:

acorn communications sdn. bhd.

Sonyia Ambi di +60 12-628 9733 / Farah Agilah di +60 19-917 4451

atau di +603 7958 8348 atau e-mel acorncommunications@acornco.com.my

Page 5 of 3


mailto:acorncommunications@acornco.com.my

